
				এই পাতাটির মুদ্রণ সংশোধন করা প্রয়োজন। 
পূর্ববৰ্ত্তী ইতিহাসের স্তর-নির্দেশ । ·GN
বিস্কায়ে প্রবুদ্ধ হইয়াছিলেন। তবে রাজচক্রবর্তী সম্রাটের সর্ব সম্প্রদায়ের প্রতি যেরূপ সমদৰ্শিতা প্রদর্শন আবগুৰু, তাহাতে তাহার অভাব অনুভূত হইয়াছিল। পরবর্ভিকালে তাহার পারিষদগণ ও বংশধরগণ সে অভাব বিশেষরূপে প্রকট করিয়া তুলিয়াছিলেন । এই স্বত্রে ব্রাহ্মণ্য-ধৰ্ম্মের সহিত বৌদ্ধ-ধৰ্ম্মের সংঘর্ষ উপস্থিত হয়। প্রায় শতবর্ষ-ব্যাপী অস্তবিপ্লবের ফলে পরিশেষে মৌৰ্য-বংশের অবসানে গুজবংশের অভু্যদয় ঘটিয়াছিল। অশোকের নীতি-সমূহ মূলতঃ শুভসূচক বটে ; কিন্তু অশোকের প্রাধান্তে বৌদ্ধগণ অতিমাত্রায় গৰ্ব্বাম্বিত হইয়। উঠিয়াছিলেন এবং ব্রাহ্মণ্য-ধৰ্ম্মের উপর নির্য্যাতন আরম্ভ করিয়াছিলেন । তাহাতেই অশোকের বংশ অধিক দিন স্থায়ী হইতে পারে নাই । বিভিন্ন শ্রেণীর বিভিন্ন জাতীয় প্রজার প্রতি রাজা যদি সমান স্নেহ-করুণা প্রদর্শনে সমর্থ না হন, অল্পদিন মধ্যেই সে রাজ্যের পতন অবগুস্তাবী । মৌর্য্য-বংশের অবসান তাহারই প্রত্যক্ষ ফল প্রদর্শন করিতেছে । অশোকের লোকাওরের পর তাহার বংশ দিন দিন হীনবল হইয়া পড়ে ; আর তাহারা বিভিন্ন শাখায় বিভক্ত হইয়া ভিন্ন ভিন্ন স্থানে বিভিন্ন কেন্দ্রে অবস্থিতি করিতে বাধ্য হন । পুষ্পমিত্রের প্রতিষ্ঠার মূল—রজচক্রবর্তী অশোক ও তদ্বংশায়গণের একদেশদর্শিতার ফল ভিন্ন অঙ্গ কিছুই বলিতে পারা যায় না । পুষ্পমিত্র পাটলিপুত্রের সিংহাসনে অধরোহণ করিয়া পুনরায় ব্রাহ্মণ্য-ধৰ্ম্মের প্রভাব-প্রতিপত্তি পরিবদ্ধন জন্ত যত্নবান হইয়াছিলেন। তাহাতে হিন্দুজনসাধারণের সহায়তা লাভে তিনি বিশাল সাম্রাজ্যের প্রতিষ্ঠা-সাধনে সমর্থ হম। ১৮৫ পুৰ্ব্ব ধৃষ্টাদ।—শুঙ্গ-বংশীয় পুষ্পমিত্র পাটলিপুত্রের সিংহাসনে অধিরোহণ করেন। দাক্ষিণাত্যে নম্মদ-নদী পৰ্য্যস্ত র্তাহার প্রভাব বিস্তৃত হইয়াছিল। তাহার রাজত্ব-কালের দুই প্রধান ঘটনা—( ১ ) মেনান্দার কর্তৃক ভারতবর্ষ আক্রমণ ( ১৫৫ পুৰ্ব্ব-খৃষ্টাব্দ–১৫৩ পুৰ্ব্ব-খৃষ্টাব্দ) এবং ( ২ ) পুপমিত্রের রাজস্বয় অশ্বমেধ যজ্ঞ । মেনান্দার—বাকৃত্রিয়ার রাজা ইউক্রেটাইডসের জনৈক আত্মীয়। তিনি কাবুল ও পঞ্জাবের কয়েক জন রাজার সহিত ষড়যন্ত্র করিয়া, বহু সৈন্যদল সহ, ভারতবর্ষ আক্রমণে অগ্রসর হন। সিন্ধু-নদের ব-দ্বীপ, সৌরাষ্ট্র-উপদ্বীপ এবং পশ্চিমোপকুলের ক্ষুদ্র ক্ষুদ্র কয়েকট রাজ্য মেনান্দার কর্তৃক আক্রাস্ত হয় । মেনান্দার মথুর। অধিকার করেন। তিনি মধ্যমিকা ( চিতোরের সন্নিকটস্থ নাগারি ) আক্রমণ করিয়াছিলেন। তৎকর্তৃক সাকেত নগর অবরুদ্ধ হয় ; তাহাতে, পাটলিপুত্র রাজধানী পৰ্য্যস্ত সশঙ্কিত হইয়া উঠে। কিন্তু পুষ্পমিত্র অসীম সাহসে মেনান্দারকে বাধা প্রদান করেন । মেনান্দার পরাজিত ও বিধ্বস্ত হইয়া পলায়ন করিতে বাধ্য হন । আলেকজাণ্ডারের ভারত-বিজয়ের চেষ্টার পর স্থলপথে ইউরোপীয়গণের ভারত-বিজয়ের এই দ্বিতীয় চেষ্টা ৰলিয়া ইতিহাসে পরিচিত । আহমানিক ১৪৩ পুৰ্ব্বগৃষ্টাব্দে, মেনাদার কর্তৃক এই ভারত-আক্রমণ ব্যাপার সংঘটিপ্ত হইয়াছিল। ইহার পর আর কোনও ইউরোপীয় শক্তি স্থলপথে

				 এই পাতা শেষ সম্পাদিত হয়েছে ০৬:৪০টার সময়, ১০ জুলাই ২০১৮ তারিখে।
	বিষয়বস্তু CC BY-SA 4.0-এর আওতায় প্রকাশিত যদি না অন্য কিছু নির্ধারিত থাকে।

